
Cartulaire de Marmoutier pour le Perche (N.-D. du
Vieux-Château Collégiale de St-Léonard de
Bellême et Prieuré de St-Martin-du-Vieux-Bellême),
Nr. 228
Frogerus, Dei gracia Sagiensis episcopus, universis Sancte Matris Ecclesie filiis, salutem
imperpetuum. Noverit universitas vestra quod Hilgotus de Ferreria dedit monachis Majoris
Monasterii in perpetuam elemosinam presentacionem ecclesie de Capella Suavi, et duas
partes decime, cum integritate dominii ejusdem ecclesie quam hereditario jure possidebat et
domum quam Hamericus frater ejus possidebat, cum clauso et grangia, ita quod redditus
monachis Belismensis cenobii remanebunt, et hec omnia in manus nostras misit. Nos autem
ea predictis monachis concessimus, et in perpetuam elemosinam sigilli nostri testimonio
confirmamus. Testes sunt : Henricus archidiaconus, Herbertus archidiaconus, Rogerus
archidiaconus, Aubericus decanus de Corbonnais, magister Ernaudus de Suri, Hugo
Barbinus, Lancelinus de Ygeio.


